
				এই পাতাটির মুদ্রণ সংশোধন করা প্রয়োজন। 
AO
সজ্ঞান আত্মবিসর্জন
বীর কহে, হে সংসার, হায় রে পৃথিবী, ভাবিস নে মোরে কিছু ভুলাইয়া নিবিআমি যাহা দিই তাহা দিই জেনে—শুনে ফাকি দিয়ে যা পেতিস তার শতগুণে ।
স্পষ্ট সত্য
সংসার কহিল, মোর নাহি কপটতা,
জন্মমৃত্যু, সুখদুঃখ, সবই স্পষ্ট কথা । আমি নিত্য কহিতেছি। যথাসত্য বাণী, তুমি নিত্য লইতেছ। মিথ্যা অর্থখানি ।
আরম্ভ ও শেষ
শেষ কহে, একদিন সব শেষ হবে, হে আরম্ভ, বৃথা তব অহংকার তবে । আরম্ভ কহিল, ভাই, যেথা শেষ হয় সেইখানে পুনরায় আরম্ভ-উদয় ।
বস্ত্ৰহরণ
‘সংসারে জিনেছি ব’লে দুরন্ত মরণ জীবন বসন তার করিছে হরণ । যত বস্ত্ৰে টান দেয়, বিধাতার বরে বস্ত্ৰ বাডি চলে তত নিত্যকাল ধ’রে ।
চিরনবীনতা
দিনান্তের মুখ চুম্বি রাত্রি ধীরে কয়— আমি মৃত্যু তোর মাতা, নাহি মোরে ভয় ।
নব নব জন্মদানে পুরাতন দিন আমি তোরে ক’রে দিই প্ৰত্যহ নবীন ।
भूउ2
ওগো মৃত্যু, তুমি যদি হতে শূন্যময় মুহুর্তে নিখিল তবে হয়ে যেত লয় । তুমি পরিপূর্ণ রূপ, তব বক্ষে কোলে জগৎ শিশুর মতো নিত্যকাল দোলে ।

